
Aningaasaqarnermut Akileraartarnermullu 

Naalakkersuisoq 

Aningaasaqarnermut Akileraartarnermullu Ataatsimiititaliap tallimanngornermi 

ulloq 11. august 2017-imi aalajangiineranik Naalakkersuisunut ilisimatitsineq. 

 

Peqqinnissaqarfiup kontoinut pingaarnernut 34.11.03 Dronning Ingridip Nap-

parsimmavissua aamma 34.12.03 Napparsimasunik angallassinerit qimarngutit-

sinerillu ilassutitut aningaasaliisoqarnissaanut qinnuteqaat – Suliaq nr. 01.31.06/17 - 

00764.  

 

”Naalakkersuisut inassutigaat, 

 konto pingaarneq 20.05.31-mi Kommunini aningaasartuutaanerusussanut immik-

koortitat 1.800.000 kr.-inik apparneqassasut,     

 konto pingaarneq 20.11.50 Ingerlatsinermut sillimmatit-nut aningaasaliissutit 

5.050.000 kr.-inik appartinneqassasut,  

 konto pingaarneq 20.11.70.-imi Suliniutinut nutaanut sillimmatit aningaasaliissutit 

5.000.000 kr-inik apparneqassasut, 

 kontomi pingaarnermi 34.11.03, Dronning Ingridip Napparsimmavissuanut 

aningaasaliissutit 6.000.000 kr.-inik qaffanneqassasut kiisalu 

 kontomi pingaarnermi 34.12.03 Napparsimasunik angallassineq qimagutitsinerillu 

il.il.-mi aningaasaliissutit 17.000.000 kr.-inik qaffanneqassasut. 

 ukiumi aningaasaliiffiusumi 2017-imi ISA-mi angusassatut missingersuutit 

11.150.000 kr.-inik ajorseriassasut” 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Aallarniutigaluguli ataatsimiititaliamit apeqquserneqarsinnaavoq ilassutitut aningaasaliissu-

teqarnissamik qinnuteqaatit aningaasartuutinut siumut naatsorsuutigineqarsinnaasimanngit-

sunut tunngasuunissaannik piumasaqaammut suliassaq eqquutsitsinersoq. Aningaasat amer-

lassusiat eqqarsaatigalugu aamma apeqquserneqarsinnaavoq aningaasanik pingaarnersiui-

nerup agguataarinerullu aningaasanut inatsisip akuersissutigineqarneranut atatillugu ukiumut 

ataasiartumik ingerlanneqartarnissaanik missingersuutit pillugit inatsimmi piumasaqaat 

Naalakkersuisunit eqqortinneqarnersoq. Atortussanimmi saqqummiunneqartunit ersarilluin-

nartumik takuneqarsinnaavoq kontot pingaarnerit siuliani taaneqartut tatineqarnerat nutaa-

junngitsoq, ukiulli arlallit ingerlaneranni pisimalluni. Taamaalilluni isumaqarnarpoq 2017-

imut aningaasanut inatsisip piareersarneqarnerani 2017-imi aningaasaliissutissat naamman-

navianngitsut Naalakkersuisunit siumut naatsorsuutigineqarsinnaasimagaluartoq.  

 

Konto pingaarnermi 20.05.31-imi, kommunini aningaasartuutaanerusussanut immikkoor-

titanut tunngasumi, aningaasaliissutit ikilineqarnissaanik inassuteqaatip ilaatigut inunnik 

isumaginnittutut ilinniartitaanerup nukittorsarneqarnissaanut piginnaasanik ineriartortitsillu-

ni pikkorissartitsinissanik neqerooruteqarsinnaanermut ajorseriaataannginnissaa piumasa-

qaatigalugu qinnuteqaat una ataatsimiititaliamit akuerineqarsinnaavoq. Qinnuteqaat una 

ajorseriarnermik kinguneqassappat aningaasalersuutissanik allanik allanik nassaarniarto-

qarnissaa qinnuteqaammik matuminnga akuersissutiginninnermini ataatsimiititaliap 

piumasaqaatigaa.  

 

Aningaasaqarnermut Akileraartarnermullu ataatsimiititaliap aalajangiinera 

Siuliani allassimasutut oqaaseqaateqarluni Naalakkersuisut inassuteqaataat Aningaasa-

qarnermut Akileraartarnermullu Ataatsimiititaliamit akuerineqarput. 

 

Ataatsimiititaliaq sinnerlugu 

 
Aningaasaqarnermut Akileraartarnermullu Ataatsimiititaliap Siulittaasua  


